ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի հոկտեմբերի 16-ի թիվ 1-2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀՔԿ-ԳՀԾՁԲ-23/6
ՀՀ քաղաքաշինության կոմիտեի կարիքների համար Իրավաբան-փորձագետի ծառայությունների ձեռքբերման նպատակով կազմակերպված ՀՀՔԿ-ԳՀԾՁԲ-23/6 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 13.10.2023թ. ստացված հարցադրումները և դրանց վերաբերյալ 16.10.2023թ. տրամադրված 

պարզաբանումները`

Մրցույթի հրավերը հրապարակում և դրանում փոփոխություններ կատարում է Պատվիրատուն:



	Հարցադրում N 2

[image: image2.png]





	Պարզաբանում N 2
Անհրաժեշտ է հրավերը կարդալ ուշադիր:

    Առաջարկությունները կարող են վերաբերել իրավական դաշտում պետական և մասնավոր բաժնետոմսերի առանձնացման հնարավոր այլընտրանքներին /եթե այդպիսիք առկա են/, որոնք պետք է ուսումնասիրվեն մասնագետ-իրավաբանի կողմից:

      Ըստ անհրաժեշտության, ծառայության ամբողջական մատուցման համար նախատեսված ժամկետը կարող է երկարաձգվել՝ հիմնավոր փաստարկների ներկայացմամբ: Ակնհայտ է, որ ըստ անհրաժեշտության կարող է առաջանալ պահանջ հայցադիմումի ներկայացման՝ փորձագետի կողմից: Այս փուլում նման հարցադրումը դեռ ժամանակավրեպ է:

     Անհրաժեշտության պարագայում, դատական վճարների, տուրքերի և այլնի  համար նախատեսվող ծախսերի վերաբերյալ իրավաբան- փորձագետի  կողմից պետք է ներկայացվի համապատասխան հիմնավորում-հաշվարկ /եթե վերջիններս կպահանջեն ողջամիտի շրջանակները գերազանցող գումարներ/, որի մասով ՀՀ քաղաքաշինության կոմիտեն կդիմի կձեռնարկի համապատասխան միջոցառումներ:

<Այլ պայմաններ> բաժնում ներկայացված 30-օրյա պարբերականությամբ հաշվետվության տրամադրման պահանջը պայմանավորված է Պատվիրատուին վերապահվող լիազորություններով և սահմանված պահանջի պահպանման համար: Դրանք ներկայացվելու են 30 օրյա պարբերականությամբ:

Պատվիրատուի կողմից հրավերով սահմանված են բոլոր պայմանները և պահանջները, որոնք փոփոխման ենթակա չեն:

ՀՀ օրենսդրությամբ  Պատվիրատուին վերապահվում են գործառույթներ, որոնք կապված են ՀՀ պետական  մարմիններ ներկայացվող հարցումների, ձեռքբերվող համաձայնեցումների, կազմվող հաշվետվությունների, լրացուցիչ փաստաթղթաշրջանառության, ինչպես նաև  բաժնետերերի հետ քննարկումների և այլն, որոնք չեն հաշվառվում պայմանագրային ժամկետում:

	Պարզաբանում  N7 Տեխնիկական բնութագրում որևէ խտրական մոտեցում առկա չէ:
ՀՀ Կադաստրի կոմիտեի, ՀՀ քաղաքաշինության կոմիտեի, ՀՀ անշարժ գույքի պետական կոմիտեի, Երևանի քաղաքապետարանի համաձայնեցումները ոչ կատարողի մեղքով սահմանված ժամկետում չստանալու հանգամանքը չի կարող դիտարկվել, որպես պայմանագրային պարտավորությունների խախտում:

Գույքի շուկայական գնահատման մասը դիտարկվում է, որպես նախատեսվող ամբողջ գործընթացի ընթացիկ հատված՝ որի մասով ակնկալվում է փորձագետի մասնագիտական մոտեցումը:

	Հարցադրում N 9

Հարգելի Պատվիրատու ՝

Կատարման ենթակա (նախատեսվող) ծառայության համառոտ բնութագրի մեջ անհասկանլի կետեր կան։
- հավաքագրել Ընկերության մասնավոր և պետական բաժնեմասերի առանձնացման շրջանակներում նախկինում կատարված աշխատանքների վերաբերյալ ելակետային նյութերը և փաստաթղթերը,
Հարցադրում։ Մասնավոր և պետական բաժնեմասի առանձնացում ասելով արդյո՞ք նկատի է առնվում,  որ  Բաժնետիրական  ընկերությունների  մասին  ՀՀ  օրենքի  22-րդ  հոդվածի  համաձայն պետք է իրականացվի ընկերության առանձնացում։ Եթե այո, ապա վերակազմակերպվող կազմակերպությունը լինելու է «Քաղաքաշինական ծրագրերի փորձագիտական կենտրոն» ԲԲԸ, որի բաժնետերը վերակազմակերպումից հետո լինելու  է  միայն  Հայաստանի  Հանրապետությունը,  իսկ նոր
սետղծված
ընկերության
բաժնետերերը
լինելու
են
ներկայումս
«Քաղաքաշինական ծրագրերի փորձագիտական կենտրոն»  ԲԲԸ-ի   բաժնետեր   հանդիսացող մնացած անձինք։
Ի՞նչ նկատի ունեք նախկինում կատարված աշխատանքների վերաբերյալ ելակետային նյութեր և փաստաթղթեր ասելով։ Այդ փաստաթաղթերը ձեզ մոտ առկա են և տրամադրելու եք մասնակցին, թե մասնակիցը պետք է ինքնուրույն դրանք փնտրի և գտնի։ Եթե  մասնակիցը  պետք  է  ինքնուրույն դրանք փնտրի և գտնի, ապա պատվիրատուն ուղղորդելու է դրանք, որտեղ պետք է  փնտրի մասնակիցը և կոնկրետ ինչ փաստաթղթերի  մասին  է  խոսքը  գնում։  ftայմանական  հնարավոր  է լինեն աշխատանքային, մասնավոր բնույթի կամ գաղտնի փաստաթղթեր, որոնց մասին տեղեկատվություն օբյեկտիվորեն չի կարող մասնակիցն ունենալ և ըստ այդմ  էլ  դրանց հավաքագրումն իրականացնել․ ավելին անհասկանալի է, որ ժամանակաշրջանից սկսած տեղեկատվության հավաքագրման մասին է խոսքը գնում:

Մասնավոր և պետական բաժնեմասի առանձնացումը ենթադրում է  Բաժնետիրական ընկերությունների մասին ՀՀ օրենքի համաձայն ընկերության առանձնացում՝ ի դեմս «Քաղաքաշինական ծրագրերի փորձագիտական կենտրոն» ԲԲԸ-ի, որի բաժնետոմսերը վերակազմակերպումից հետո պետք է լինեն 100% պետական և պատկանեն ՀՀ քաղաքաշինության կոմիտեին։ Ինչ վերաբերում է նախկինում կատարված աշխատանքներին, ապա հարկ է նշել, որ բաժնետոմսերի առանձնացումը պետք է կատարվեր դեռ 2010 թվականին՝ ՀՀ կառավարության N 1746-Ա որոշման համաձայն՝ որի շրջանակներում տեղի է ունեցել աուդիտի իրականացում, անշարժ գույքի մի մասի օտարում, մի մասի վարձակալություն և այլն, որոնք ենթակա են ուսումնասիրման փորձագետի կողմից: Փաստաթղթերի գերակշիռ մասը առկա է «Քաղաքաշինական ծրագրերի փորձագիտական կենտրոն» ԲԲԸ-ում: Ուստի խնդրին առնչվող և հավաքագրման ենթակա են այն տվյալները , որոնք անհրաժեշտ են 2010 թվականին կայացված որոշումից հետո գործընթացի իրականացման համար:

- ուսումնասիրել  Ընկերության  բաժնեմասերի  առանձնացման  գործընթացը կանոնակարգող իրավական ակտերը՝ մասնավորապես, ՀՀ կառավարության 2010 թվականի դեկտեմբերի 30-ի N 1746-Ա որոշումը, դրա պահանջների չկատարման պատճառները, ինչպես նաև վերը նշված գործընթացի շրջանակներում ընդունված դատական որոշումները և ներկայումս ընթացքում գտնվող դատական հայցերի բովանդակությունը,
Հարցադրում։ Բաժնեմասի   առանձնացում    ասելով    արդյո՞ք    նկատի    է    առնվում,    որ
Բաժնետիրական  ընկերությունների  մասին  ՀՀ  օրենքի  22-րդ  հոդվածի  համաձայն  պետք  է իրականացվի ընկերության առանձնացում։ 1746-Ա որոշման պահանջների չկատարման պատճառներ ասելով նկատի ունե՞ք  փաստական,  թե  իրավական  պատճառները։  Եթե փաստական պատճառների (այսինքն երբ իրավական հնարավորությունը տեսականորեն կա, սակայն կազմակերպչական, կոմերցիոն կամ այլ պատճառներով չի իրականացվել, օրինակ եղել է պարտատերերի անհամաձայնություն, արգելանքներ,  սնանկության  վարույթը  և  այլն,  որնք արգելք են հանդիսացել վերակազմակերպման համար) մասին է  խոսքը,  ապա  խնդրում  ենք առավել մանրամասնել ակնկալվող ծառայության էությունը, թե ինչ ուսումնասիրություն պետք է իրականացվի և ինչպես (ոչ ուղղություններով)։
Ի՞նչ դատական որոշումների և ներկայումս գտնվող դատական հայցերի մասին է խոսքը, արդյո՞ք հնարավորություն կա հասկանալու  դրանց  նախնական  ծավալը  մինչև  գնառաջարկ ներկայացնելը, ի՞նչ կարգով պետք է ծանոթանալ նշված փաստաթղթերին․ օրինակ հայցադիմումին կից ներկայացվող փաստաթղթերը կամտվյալ գործով դատարանում առկա փաստաթղթերը ևս պետք է հանդիսանան ուսումնասիրության առարկա, թե ոչ։

1746-Ա որոշման պահանջների չկատարման պատճառներն ըստ ՀՀ քաղաքաշինության կոմիտեի փաստական են, չեն իրականացվել հետևողական աշխատանքի չապահովման արդյունքում, իրավական ոլորտի մասնագիտական ռեսուրսի բացակայությամբ: Կարծում ենք, որ աշխատանքները պետք է ուղղված լինեն մասնավոր բաժնետոմսերի ուսումնասիրության, մասնավոր մասի բաժնետերերի հետ քննարկումների կազմակերպման, համաձայնեցումների ձեռքբերման, մասնավոր բաժնեմասի դիմաց փոխհատուցման (գույքային կամ ոչ գույքային, դրամական) ընդունելի  տարբերակների ընտրության խնդիրներին և այլն: Խնդիրն առաջարկվում է դիտարկել Datalex դատական տեղեկատվական հարթակում, դատական խնդիրները վերաբերում են հիմնականում մասնավոր բաժնետերերի կողմից ներկայացվող գույքային պահանջին՝ մասնավոր բաժնեմասերի առանձնացման անհրաժեշտությանը: Ենթադրվում է, որ դատարանում առկա փաստաթղթերը կարող են  հանդիսանալ ուսումնասիրության առարկա՝ մասնագիտական անհրաժեշտությունից ելնելով: Կոմիտեն խնդրի առնչությամբ  հստակ գնահատում ներկայումս իրականացնել չի կարող:

Ուսումնասիրության արդյունքում ներկայացնել Ընկերության բաժնեմասերի առանձնացման իրավական կարգավորումների առաջարկություններ և դրանց շրջանակներում ապահովել այդ գործընթացի ամբողջությամբ իրականացումը երկփուլ սկզբունքով՝ մասնավոր և պետական բաժնեմասերի առանձնացումը:
Հարցադրում։ Եթե ուսումնասիրության արդյունքում պարզ դարձավ, որ անհնար է Ընկերության վերակազմակերպում իրականացնել (օրինակ՝ Ընկերության պարտատերերը առարկություն են ներկայացնում վերակազմակերպման  մասով,  կամ  բաժնետերերի  ժողովը  համապատասխան որոշում չի կայացնում և այլն) մինչև որոշակի գործողություններ իրականացնելը, որոնք պայմանավորված չեն մատուցվող ծառայության որակից, ապա  այս  դեպքում  սահմանված ժամկետում վերակազմակերպում չիրականացնելը արդյո՞ք համարվելու է մասնակցի կողմից պայմանագրային պարտավորությունների կետանց։ Այլ կերպ՝ Մասնակիցը պետք  է՞  համոզի Կենտրոնի բաժնետերերին կողմ քվեարկել վերակազմակերպման հարցի օգտին և եթե չկարողանա համապատասխան համաձայնություն ձեռք բերել, ապա պատասխանատվություն է կրելու պատվիրատուի առջև։ Արդյո՞ք վերը նշված ծառայությունների մեջ է մտնում բաժանիչ հաշվեկշռի կազմումը ոչ իրավական մասով, որն ավելի շատ հաշվապահական, ֆինանսական բնույթի փաստաթուղթ է:

Հիմնավոր փաստարկների առկայությամբ՝ ելնելով օբյեկտիվ պատճառներից, եթե ուսումնասիրության արդյունքում պարզ դարձավ, որ անհնար է Ընկերության վերակազմակերպումը մինչև որոշակի գործողություններ իրականացնելը, որոնք պայմանավորված չեն մատուցվող ծառայության որակով, տվյալ ժամկետում վերակազմակերպում չիրականացնելը պայմանագրային պարտավորությունների չկատարում չի դիտարկվի, սակայն փորձագետի կողմից պետք է ներկայացվի իրատեսական նոր ժամկետ և խնդրի լուծման իրատեսական տարբերակ/առաջարկ, որի մասով կընդունվի Կոմիտեի նոր որոշում՝ ծառայության ժամկետի վերանայման:

Բաժանիչ հաշվեկշռի կազմումը պայմանագրի շրջանակներում դեռ չի դիտարկվում:

Ծառայության մատուցման փուլեր և ժամկետ (տևողություն) բաժնում նշված բաժնետերերի ՀՀ Կադաստրի կոմիտեի, ՀՀ քաղաքաշինության կոմիտեի, ՀՀ անշարժ գույքի պետական կոմիտեի, Երևանի քաղաքապետարանի համաձայնեցումները ոչ կատարողի մեղքով սահմանված ժամկետում չստանալու հանգամանքը արդյոք կհանդիսանա Կատարողի պայմանագրով ստանձնած պարտավորությունների խախտում կամ ոչ պատշաճ կատարում:

ՀՀ Կադաստրի կոմիտեի, ՀՀ քաղաքաշինության կոմիտեի, ՀՀ անշարժ գույքի պետական կոմիտեի, Երևանի քաղաքապետարանի համաձայնեցումները ոչ կատարողի մեղքով սահմանված ժամկետում չստանալու հանգամանքը չի կարող դիտարկվել, որպես պայմանագրային պարտավորությունների խախտում:

 Արդյոք Պատվիրատու կողմից տրամադրվելու են կոնտակտային անձիք, ովքեր տիրապետում են Կատարման ենթակա (նախատեսվող) ծառայության  համառոտ բնութագիրը բաժնում նշված աշխատանքների վերաբերյալ ելակետային նյութերին, փաստաթղթերին և տեղեկատվությանը:

Պատվիրատու կողմից կտրամադրվեն կոնտակտային անձինք, ովքեր տիրապետում են աշխատանքների վերաբերյալ ելակետային նյութերին, փաստաթղթերին և տեղեկատվությանը


Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀՔԿ-ԳՀԾՁԲ-23/6 ծածկագրով գնահատող հանձնաժողովի քարտուղար Նազիկ Հարությունյանին:
Հեռախոս՝ 011 621-821։
Էլեկոտրանային փոստ՝ tender1@minurban.am։

ՀՀՔԿ-ԳՀԾՁԲ-23/6 ծածկագրով գնման ընթացակարգի գնահատող հանձնաժողովը

